
Haitian Creole 

 

Pou Piblikasyon Imedya: 09/01/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE REKONSEPSYON RAPID $50 MILYON NAN TEREN 

FWA ETA NEW YORK 
 

Nouvo Sant Ekspozisyon, Etablisman pou monte chwal epi elaji yon zòn pou 
konsè pral transfòme teren fwa an yon etablisman kap fonksyone pandan tout 

ane a 

Gouvènè Andrew M. Cuomo jodia te devwale yon plan rekonsepsyon rapid $50 milyon 
pou transfòme teren fwa Eta New York nan Konte Onondaga an yon etablisman kap 
fonksyone pandan tout ane a kap atire plis aktivite ak vizitè ki soti toupatou nan peyi a. 
Plan an gen ladan yon nouvo sant ekspozisyon pou plizyè aktivite avèk 110,000 pye 
kare espas fleksib, yon pòdyòm elaji pou festival pou fè pi gwo konsè yon pi gwo 
Midway pou akomode plis atraksyon ak yon sit pou estasyone 400 RV, ansanm avèk 
plizyè paking ak amelyorasyon nan sekirite pou pyeton.  
 
“Fwa Eta se youn nan pi gwo motè ekonomik Santral New York, men teren an te 
bezwen gwo amelyorasyon pandan plizyè ane. Se poutèt sa nou pral fè yon renovasyon 
konplè nan teren an,” te deklare Gouvènè Cuomo. “Plan sa a ap transfòme teren fwa 
an yon etablisman klas mondyal ki ka jenere aktivite ekonomik ak travay pandan tout 
ane a. Sa a se premye etap nan direksyon yon nouvo fwa, yon nouvo ekonomi rejyonal, 
e yo tout fè pati de nouvo Upstate New York la.” 
 
Teren Fwa Eta New York la te rete pratikman menm jan pandan yon syèk– yo pat 
antreprann okenn gwo renovasyon e yo te fè envestisman pou ti renovasyon konsa 
konsa tankou repare sistèm twati a, sistèm elektrik, dlo ak kondwit egou ak wout yo. 
Aktyèlman manke zòn vè, ensfrastrikti pou dlo siklòn ak sistèm koleksyon dlo lapli koze 
gwo inondasyon pandan lapli. 
 
Richard Ball, Komisyonè Depatman Agrikilti ak Mache Eta, te deklare: “Fwa Eta 
New York la ap vin pi bon chak ane. Li pote preske 1 milyon vizitè kap chèche konprann 
agrikilti nan eta nou an, eseye nouvo aktivite, transpòtasyon ak manje, epi 
eksperimante yon tradisyon Eta New York ki date depi lontan. Teren fwa gen anpil 
siyifikasyon pou moun New York, e plan Gouvènè a pral ede etablisman an pou l pi 
byen angaje kominote a epi asire avni l kòm premye espas agro-touris nan New York.” 
 
Troy Waffner, Direktè pa Entèrim Fwa Eta New York, te deklare: “Plan Gouvènè 

Cuomo pou renove teren fwa pral relanse teren fwa, asire ke nou ka kontinye akeyi non 
sèlman yon 12 jou fantastik gwo konsè nan fwa, plis atraksyon ak pi bon akomodasyon, 
men sa pral vini yon destinasyon nivo mondyal ak aktivite touris pandan tout ane a. 
Mwen remèsye Gouvènè Cuomo pou opòtinite sa a ki pral yon pwen desizif pou teren 
fwa—nou ka pa rete tann pou n kòmanse pwojè a.” 
 
PLAN AN  

1. Retire tribin ak pis motè pou fè espas pou nouvo etablisman yo; 
2. Konstwi Sant Ekspo a – yon etablisman 110,000 pye kare modèn plizyè 

itilizasyon pou akeyi fwa komèsyal, espesktak chwal, konsè gwosè mwayen ak 
lòt aktivite;  

3. Konstwi yon pi gwo, podyòm Chevy modèn platfòm pou festival ak zòn pou 
chita; 

4. Agrandi ak renove Midway a pou fasilite yon kanaval ki pi solid; 
5. Pèfòme renovasyon enfrastrikti ki pi nesesè pou amelyore eksperyans vizitè 

yo ak pi byen demontre yon varyete atraksyon; ak 
6. Kreye yon nouvo, sit pou estsayone 400 RV pou sèvi Fwa a, Anpiteyat 

Lakeview, ak anpil lòt gwo aktivite ki fèt nan teren fwa pandan tout ane a.  
 
Egzekitif Konte Onondaga Joanie Mahoney te deklare: “Avèk sipò Gouvènè a, nou 
te fè kèk nan pi bèl Fwa Eta nan istwa resan - men nou dwe fè tou gwo envestisman 
pou kenbe fwa nan bon kondisyon nan ane kap vini yo. Se sa plan sa a ap fè, e mwen 
kontan pou m wè nouvo konstriksyon ak renovasyon an ankou. Apati nouvo Sant 
Ekspozisyon pou rive a amelyorasyon nan Midway ak RV Park, sa a se yon plan ki 
asire ke teren fwa pral vini yon gwo sous aktivite ekonomik pandan tout ane a, e mwen 
vle remèsye Gouvènè a ansanm avèk tout moun ki enplike pou fè plan sa vini nan 
reyalite pou angajman yo - alafwa pou Fwa a ak pou Konte Onondaga.” 
 
Manm Asanble Bill Magnarelli te deklare: “Grasa Gouvènè Cuomo, plizyè milyon dola 
nan renovasyon ak deseni nan reparasyon pral pote fwi, e Konte Onondaga pral kay 
premye etablisman ki pral atire pi gwo espektak, aktivite ak konvansyon pandan tout 
ane a. Sa a vle di plis touris pou rejyon nou an, plis atansyon pou rejyon nou an, ak plis 
djòb pou rejyon nou an. Mwen kontan pou m wè rekonsepsyon Fwa Eta vini yon reyalite 
grasa sipò Gouvènè a.”  
 
Senatè John DeFrancisco te deklare: “Sa a se yon plan ki pozisyone Konte Syracuse 
ak Onondaga kòm gwo konpetitè pou kèk nan espektak komèsyal ki pi enteresan, 
konsè ak kèk lòt gwo aktivite nan peyi a. Avèk rekonsepsyon sa a ak sipò Gouvènè a, 
teren fwa pral vini yon sous aktivite ekonomik pou Syracuse ak Santral New York non 
sèlman pandan Fwa a, oswa pandan ete, men pandan tout 12 mwa yo nan ane a. 
Mwen kontan pou m wè rekonsepsyon sa ankou - li se vrèman yon plan inik, tankou 
nenpòt envestisman teren fwa ke nou te wè pandan deseni yo, e li pral yon 
benediskyon pou ekonomi rejyon an.” 
 
Retire tribin ak pis motè pou fè espas pou nouvo etablisman yo 

Tribin ki egziste deja, ki te konstwi orijinalman nan ane 1972, pat fèt pou fonksyon 
tankou yon lokal konsè anplennè, e li pa ekipe pou reponn a bezwen teyat modèn. 
Anfèt, nati demode tribin lan te antrave efò ki vize pou rezève pou gwo teyat jwèt 
pandan Fwa a, e tribin nan an li menm te vini yon operasyon kap pèdi lajan. Anplis, 
avèk ouvèti anpiteyat Lakeview Konte Onondaga ki a distans pre de teren fwa a, rejyon 
an pral deja genyen yon sit art modèn ki kapab akeyi gwo konsè yo. Yo pral retire tribin 
ki demode a nan fason pou bay plis espas pou amelyorasyon teren fwa, ak gwo konsè 
ki antre peye pandan pwochen sesyon fwa pral lokalize nan Anpiteyat Lakeview a. 
 
Yo itilize aktyèlman pis motè a yon fwa pa ane pou semèn anyèl Super DIRT. Tankou 
tribin lan, retire pis motè a pral kreye tou yon espas pou amelyorasyon enpòtan ak 
etablisman modèn ke yo ka itilize pou yon varyete pi gwo aktivite, pandan tout ane a.  
 
Pou asire siksè kontinye nan semèn Super DIRT la, Gouvènè a te anonse tou ke eta te 
fè yon patenarya 10 ane avèk òganizatè aktivite yo pou pèmèt yo rete nan Santral New 
York. Eta pral envesti tou $250,000 nan lajan pwomosyon pou ede elaji semèn Super 
DIRT la epi devlope sou senk pwochen ane yo. 
 
Retire alafwa tribin ak pis motè a prevwa pou l koute $3 milyon.  
 
Konstwi yon Sant Eskpozisyon modèn plizyè itilizasyon  
 
Nouvo Sant Ekspozisyon an pral apeprè 110,000 pye kare, ajoute espas ki pi nesesè 
pu espektak aktyèl yo pou elaji ak nouvo espektak yo ki pral ajoute nan lavni. Detay 
achitekti bilding lan pral fèt pou konplete ansyen an, bilding istorik sou teren yo.  
 
Anplis de nouvo konsè ak espas aktivite, Sant Ekspo a pral loje etablisman pou monte 
chwal. Etablisman aktyèl pou monte chwal Fwa a reyèlman demode, li tap fonksyone 
pandan plizyè jenerasyon san pat gen renovasyon enpòtan. Pi espesyalman, Doktè 
Medsin Veterinè (DVM) Horse Barn te bati nan ane 1935, kolize aktyèl la te bati nan 
ane 1934, depo prensipal pou chwal la te bati nan 1917 ak etablisman pou kous chwal 
yo te bati nan ane 1910. Anplis, espas kolize aktyèl la twò piti pou espektak chwal a 
gran echèl, ak manke konfò ki te vin estanda nan espektak modèn yo – tankou griy 
lavaj a dlo cho ak gwo kyòs.  
 
Nouvo etablisman pou monte chwal la pral ofri de espas anplennè ak youn ki kouvri, 
pèmèt teren fwa vini yon espas ki pi konpetitif pou alafwa rejyon an ak nasyonalman. Sa 
a gen ladan espektak tout gwosè, klase de 4-H pou rive a espektak Can-Am 
Hunter/Jumper. Nouvo etablisman yo pral gen ladan tou griy lavaj dlo cho ak pi gwo 
kyòs, nan gwosè 10’ x 12’.  
 
Konfigirasyon posib nan nouvo espas Sant Eskpo a gen ladan: Gwo ekspozisyon ki 
kapab kenbe 400 10’ x 10’ kabin; yon asanble jeneral ki ka kenbe plas pou 4,500 moun; 
oswa yon estad 150’ x 300’ avèk jiska 2000 plas pou graden ak 130 bwat depo pou 
chwal. 

Achèvman Sant Expo a ansanm avèk etablisman pou monte chwal la prevwa pou l fini 
nan dat jiyè 2017 nan yon depans konstriksyon $29 milyon. Yo prevwa pou kreye epi 
sipòte apeprè $10 milyon chak ane nan aktivite ekonomik.  
 
Konstwi yon pi gwo podyòm elaji, Festival modèn Chevy 
 
Fwa a gen yon repitasyon pou l akeyi petèt pi bon festival mizik gratis pami fwa yo nan 
eta, ankò kontrent podyòm ki egziste deja te anpeche repitasyon sa nan ane resan yo. 
Chevy Court te orijinalman konstwi preske 40 ane de sa, e gwosè l pa reponn a bezwen 
pwodiksyon nan espektak kontanporen yo. Anfèt, podyòm etablisman limite a ak limit 
plas aktyèl, ansanm avèk plas aktyèl li a ki limite, rann li difisil pou teren fwa rezève atis 
gwo pwofil pandan fwa a ak nan lòt pwen yo pandan ane a.  
 
Konstriksyon yon pi gwo podyòm modèn ki pi laj pral ranfòse repitasyon pandan lontan 
fwa a kòm yon lidè pami festival mizik kalite, gratis. Nouvo podyòm lan ak sistèm twati a 
pral bati avèk standa modèn epi ofri kapasite pou pi gwo pwodiksyon espektak avèk 
ekran videyo, ekleraj ak son. Amelyorasyon pwoteksyon ak sekirite gen ladan yon 
sistèm kamera konplè, aksè kontwòl elektwonik, kloti, baryè ak lokal paking pou otobis 
vizit ak otomobil pwodiksyon yo. Yo pral ajoute plas anplis pou ogmante kapasite 
odyans lan pa 20 pousan, a yon total de plis pase 30,000. Nouvo podyòm lan pral 
pèmèt Fwa a fè patenarya avèk anpiteyat Lakeview a ki toupre pou festival mizik ak lòt 
aktivite yo.  
 
Achèvman nouvo podyòm fetival Chevy a prevwa pou l fini nan mwa jiyè 2016 nan yon 
depans konstriksyon de $4 milyon.  
 
Agrandi, reyoryante ak modènize Midway 
 
Aktyèlman fòm etranj Midway a pa pèmèt pou plasman maksimòm kous ak jwèt pandan 
fwa a, efektivman limite espas ki disponib pou kòmanse nouvo atraksyon an. Anplis, 
yon mank sèvis piblik ak yon sistèm drenaj apwopriye te anpeche gravman kapasite 
espas pou fonksyone kòm yon sal espektak andeyò de semèn nòmal dire fwa a.  
 
Anba plan Gouvènè a, Midway a pral elaji de 12.5 kawotè a preske 16 kawotè epi 
reyoryante kòm episant teren fwa yo. Modènizasyon enfrastrikti konplè pral fèt tou, enkli 
enstalasyon sistèm sanitasyon gwosè apwopriye ak dlo lapli, sistèm kominikasyon ak 
elektrik ansanm avèk branchman egou / dlo/ elektrisite pou kabin konsesyon, kous ak 
kanping. Sa a pral pèmèt espas pou kous ak jwèt pandan fwa a, e li pral ogmante revni 
pou $3 milyon a yon estimasyon $4 milyon sou kat pwochen ane yo. Pandan lè ki pa 
gen fwa, nouvo Midway a pral pèmèt tou pou plis estasyonman òganize pou aktivite yo, 
yon espas ki pi gwo pou espektak anplennè ansanm avèk agrandi espas kan ki pral 
pèmèt teren fwa kontinye akeyi gwo rasanbleman ak espektak kanping. 
 
Achèvman amelyorasyon Midway a prevwa pou l fini nan jiyè 2016 nan yon depans 
konstriksyon de $2.5 milyon.  

Pèfòme mizajou nan eksperyans vizitè ki pi nesesè 
 
Aktyèlman yo akeyi vizitè yo nan teren fwa avèk yon baryè antre ki mal konstwi ki 
demode, ki pa akeyan ki pa reponn a nòm Lwa sou Ameriken ki gen andikap yo. Li pa 
reponn tou a bezwen teknolojik modèn pou tikè elektwonik ak skanè.  
 
Baryè devan pral rekonstwi nan yon fason ki raple baryè orijinal istorik teren fwa 
pandanke li pral konfòme tou avèk ADA epi sipòte bezwen aktivite modèn yo. Baryè 
renove a pral vizibleman agreyab, avèk nouvo peyizaj lari, plas, lonbraj ak lòt ekipman 
pou vizitè yo.  
 
Amelyorasyon anplis pral pèmèt kreyasyon “Eksperyans NY” – yon zòn fonksyonèl, 
tankou park la ki pral montre pase ak avni Eta New York apati pèspektiv ki gen ladan 
siyifikasyon ekonomik, kiltirèl ak istorik. Eksperyans NY la pral yon zòn atreyan ki fèt 
pou montre fasèt Empire State chak jou pandan fwa a, tankou atravè demonstrasyon 
nan teren rekòlt spesyalite New York.  
 
Achèvman amelyorasyon sa yo prevwa pou l fini nan mwa jiyè 2016, nan yon depans 
konstriksyon $7.7 milyon.  
 
Kreye yon nouvo, sit pou estasyone 400 RV  
 
Plan Gouvènè a gen ladan kreyasyon yon nouvo, sit pou estasyone 400 RV. Sa a pral 
gen ladan branchman kanpin konplè avèk opsyon anpè elektrik 50/30/20, ensfrastrikti 
pou sipòte kominikasyon / fib, dlo ak koneksyon egou, ansanm avèk twalèt ak saldeben. 
Amelyorasyon Sekirite pral gen ladan yon sistèm kamrea konplè ak yon sistèm limyè 
ble nan lokasyon ki chwazi yo. Espas nan nouvo park la pral egalman pi laj pase sa yo 
ofri aktyèlman nan fason pou kontinye amelyore eksperyans vizitè yo.  
 
Nouvo espas, ki amelyore a pral pèmèt yo kontinye rezève rasanbleman RV tankou 
Rasanbleman Good Sam’s RV, e li pral anmezi pou l itilize an konjonsyon avèk Fwa a, 
espektak chwal, Espektak Nasyonal Machin nan Syracuse ak aktivite nan Anpiteyat 
Lakeview.  
 
Achèvman nouvo RV Park la prevwa pou l fini nan mwa Jiyè 2016 nan yon depans 
konstriksyon $3.8 milyon. Nouvo Park la prevwa pou l jenere $1 milyon nan revni sou 
yon baz anyèl.  

